
ਕੈਸੀਅਸ-:ਨਹੀਂ, ਇਹ ਤਾਂ ਕਾਸਕਾ ਹੈਗਾ,

ਸਾਡਾ ਹੀ ਸਹਿਯੋਗੀ।

ਸਿੰਨਾ! ਕੀ ਮੇਰੀ ਉਡੀਕ ਉਨ੍ਹਾਂ ਨੂੰ?

ਸਿੰਨਾ-:ਇਹਨੂੰ ਮਿਲਕੇ ਖੁਸ਼ ਬੜਾ ਹਾਂ;

ਪਰ ਕਿੰਨੀ ਏ ਰਾਤ ਭਿਆਨਕ!

ਦੋਂ ਤਿੰਨਾਂ ਨੇ ਸਾਡੇ ਵਿੱਚੋਂ

ਬੜੇ ਅਜੀਬ ਨਜ਼ਾਰੇ ਵੇਖੇ

ਕੈਸੀਅਸ-:ਕਰਦੇ ਹਨ ਉਡੀਕ ਮੇਰੀ ਉਹ?

ਦੱਸ ਖਾਂ ਪਹਿਲਾਂ ਮੈਨੂੰ।

ਸਿੰਨਾ-:ਹਾਂ, ਤੇਰੀ ਉਡੀਕ ਨੇ ਕਰਦੇ।

ਕਾਸ਼! ਕੈਸ ਕੁਝ ਕਰ ਵਿਖਾਵੇਂ,

ਕੁਲੀਨ ਬਰੂਟਸ ਨੂੰ ਖਿੱਚ ਲਿਆਵੇਂ

ਅਪਣੇ ਧੜੇ ਦੇ ਅੰਦਰ!

ਕੈਸੀਅਸ-:ਭਲੇ ਸਿੰਨਾ! ਤੂੰ ਚਿੰਤਾ ਕਰ ਨਾ ;

ਆਹ ਲੈ ਕਾਗਜ਼:

ਇੱਕ ਰੱਖੀਂ ਤੂੰ ਆਸਣ ਉੱਤੇ

ਦੰਡ-ਅਧਿਕਾਰੀ ਵਾਲੇ,

ਤਾਂ ਜੋ ਮਿਲੇ ਬਰੂਟਸ ਨੂੰ ਹੀ-

ਅੰਦਰ ਸੁੱਟੀਂ ਖਿੜਕੀ ਰਾਹ ਦੂਜਾ;

ਲੇਵੀ ਲਾ ਚਿਪਕਾਈਂ ਤੀਜਾ

ਬਰੂਟਸ ਵਡੇਰੇ ਦੇ ਬੁੱਤ ਥੱਲੇ।

ਕੰਮ ਮੁਕਾਕੇ ਸਾਰਾ ਆਈਂ,

ਮੁੜ ਪੌਂਪੀ ਦੀ ਪੋਰਚ ਥੱਲੇ,

ਉਡੀਕਾਂ ਗੇ ਅਸੀਂ ਸਭ ਓਥੇ ਹੀ।

ਡੇਸੀਅਸ ਬਰੂਟਸ ਅਤੇ ਟਰੈਬੋਨੀਅਸ

ਕੀ ਪੁੱਜੇ ਨੇ ਓੁਥੇ?

ਸਿੰਨਾ-:ਹਾਂ! ਸਾਰੇ ਹੀ ਸਨ ਓਥੇ

ਮਤੇਲੀਅਸ ਸਿੰਬਰ ਬਾਝੋਂ;

ਉਹ ਗਿਆ ਸੀ ਘਰ ਤੁਹਾਡੇ ,

ਸੱਦਣ ਤੁਹਾਨੂੰ।

ਚੰਗਾ, ਫੇਰ ਮੈਂ ਚਲਦਾਂ,

ਪਰਚੇ ਸੁੱਟ, ਚਿਪਕਾ ਕੇ ਆਉਨਾਂ

